
Ed. 603. Frumvarp til laga
um nýbyggingarsjóð útvegsmanna.

(Eftir 2. umr. Í Ed.)

1. gr.
Stofna skal sérstakan sjóð, er nefnist nýbyggingarsjóður útvegsmanna. Fær hann

til umráða allt það fé, sem geymt CI' í nýbyggingarsjóðum og afhent hefur verið
bönkunum á sérstakan reikning samkv. lögum nr. 9 5. maí 1941 og lögum nr. 20
20. mai 1942, svo og það fé, sem til þeirra sjóða er skylt að greiða og ógreitt kann
að vera. Sjóðurinn fær einnig til umráða og veitir móttöku öllu því fé, sem greitt
verður í nýbyggingarsjóði útgerðarmanna og útgerðarfélaga á hverjum tíma.

2. gr.
Útgerðarmenn og aðrir, sem fé greiða til nýbyggingarsjóðs, ákveða sjálfir, í

hvaða mynt þeir greiða féð, innan takmarka laga um gjaldeyrisverzlun, eins og
þau eru á hverjum tíma. ÞÓ skulu greiðslur þær, sem um getur í 1. gr., afhentar
sjóðnum í þeirri mynt, sem þær eru skráðar í á reikningum eigenda.

3. gr.
Sjóðsstjórnin gefur ilt nýbyggingarsjóðsbréf fyrir þeim upphæðum, sem af-

hentar eru sjóðnum, þó eigi fyrir minni upphæð en kr. 1000.00 - eitt þúsund
krónur - eða tilsvarandi upphæð í annarri mynt. Minni upphæðir skulu standa
sem inneign á reikningi eiganda hjá sjóðnum, þar til þær hafa náð fyrrnefndri
upphæð. Ber þá að gefa út fyrir það fé nýbyggingarsjóðsbréf til eiganda á sama
hátt og um inngreitt fé væri að ræða.

Bréf, sem gefin eru lit, skulu skráð á nafn þess, sem féð greiðir, og hera það
með sér, frá hvers konar atvinnurekstrí féð er komið.

4. gr.
Fé sjóðsins skal ávaxta i ríkistryggðum lánsstofnunum. Vextir, sem greiddir

eru af innstæðum, skal leggja inn ú reikning eiganda, þar til þeir hafa náð lág-
marksupphæð samkv. 3. gr.

5. gr.
Fé úr sjóðnum má eingöngu verja til nýbygginga it framleiðslutækjum á sviði

útgerðar, og má eigi verja því til byggingar atvinnutækja annarra flokka en þeirra,
sem bréfin bera með sér, að féð sé komið frá. ÞÓ er sjóðsstjórninni heimilt, ef það
að hennar dómi þykir hagkvæmara fyrir afkomu sjávarútvegsins, að leyfa að
verja fé úr sjóðnum til kaupa á góðum, nýlegum skipum frá útlöndum og einnig
að flytja greiðslur á milli flokka.

Heimilt er eigendum bréfanna að veðsetja þau eða selja eins og hver önnur
verðbréf, enda beri þau það með sér, að þau verði ekki innleyst né vextir greiddir
af þeim nema samkvæmt fyrirmælum þessara laga.

6. gr.
Nú óskar eigandi nýhyggingarsjóðsbréfa að fá þau innleyst, og skal hann þá

tilkynna það sjóðsstjórninni og setja um leið tryggingar fyrir því, að féð verði
notað eftir þvi, sem mælt er fyrir um í 5. gr. Taki sjóðsstjórnin tryggingarnar
gildar, greiðir hún féð í þeirri mynt, sem bréfið ákveður, innan sex mánaða frá
kröfudegi, nema aðilar hafi komið sér saman um annað. Ákvæði, sem sett kunna
að verða um gjaldeyrisverzlun, skerða ekki þennan rétt bréfaeigenda.

7. gr.
Ríkisstjórnin skipar 3 menn í stjórn sjóðsins til þriggja ára i senn, einn eftir

tilnefningu Landssambands íslenzkra útvegsmanna, annan eftir tilnefningu Al-
þýðusambands Íslands, en hinn þriðja án tilnefningar, og er hann formaður sjóðs-
stjórnarinnar. Þóknun fyrir störf sjóðsstjórnat-innar ákveður ríkisstjórnin, og
greiðist hún úr ríkissjóði.

8. gr.
Háðherra setur reglugerð að fengnum ttllögum sjóðsstjórnar um nánari fram-

k væmd þessara laga.

Lög þessi öðlast þegar gildi.
9. gr.


